भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 1531

सोमवार, 1 जनवरी, 2018/11 पौष, 1939 (शक)
जयपुर तथा जोधपुर में रिंग रोड
1531. श्री राम नारायण डूडीः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार ने राजस्थान के जयपुर तथा जोधपुर शहरों में यातायात दबाव कम करने हेतु रिंग रोड परियोजना बनाई है;

(ख) यदि हां, तो इन शहरों में रिंग रोड़ परियोजना को पूर्ण करने की दिशा में केन्द्र सरकार  द्वारा बनाई गई कार्य योजना का ब्यौरा क्या है; और
(ग) उक्त परियोजना कब तक पूर्ण कर ली जायेगी?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग): जी हां । हाल ही में, आर्थिक कार्य संबंधी मंत्रिमंडल समिति (सीसीईए) ने भारतमाला परियोजना चरण-। अनुमोदित की है जिसमें राजस्‍थान में जयपुर और जोधपुर शहरों के चारों ओर रिंग रोडों के निर्माण की भी परिकल्‍पना की गई है । जोधपुर शहर के चारों ओर रिंग रोड का कार्य दो खंडों में कार्यान्‍वित किया जाना है । खंड-I के लिए कार्य पहले ही सौंपा जा चुका है जिसको पूरा करने का निर्धारित समय नियत तारीख से 24 महीने है । खंड-।। के लिए डीपीआर को तैयार करने का कार्य पहले ही सौंपा जा चुका है ।  
जयपुर शहर के चारों ओर रिंग रोड का कार्य भी दो खंडों में कार्यान्‍वित किया जाना है । खंड-I के लिए कार्य पहले ही सौंपा जा चुका है जिसको पूरा करने का निर्धारित समय नियत तारीख से 15 महीने है । खंड-।। के लिए डीपीआर को तैयार करने का कार्य भी सौंपा जा चुका है ।  

